MANIFESTO SAME 2026

O MUNDO ARDEE A E,DUCACI(')N
NON SE DETEN!

Na Semana de Accién Mundial pola Educacién (SAME), a Campaia Mundial pola Educacién (CGE)
afirma que, ainda que o mundo arde, os conflitos intensificanse e o cambio climatico é implacable,
a educacion non pode deterse. Este 2026 alzamos a nosa voz para denunciar que o dereito a
aprender de millons de persoas estd ameazado. Esiximos que a educacién non sexa tratada
como un servizo secundario, como un luxo ou un privilexio. E un dereito fundamental para o
desenvolvemento humano.

Un dereito que se debilita cando mais se necesita:

¢ Polo menos 234 millons de nenos, nenas e adolescentes afectados por crises necesitan
apoio educativo urxente para garantir que non queden atras.

¢ En rexions en conflito, o 54 % das nenas non asiste a escola, o que representa o dobre
da media mundial e as nenas tefen 2,5 veces mais probabilidades que os nenos de non
asistiren a escola.

¢ Un billén de nenos —a metade dos nenos do mundo— viven en 33 paises cun risco
extremadamente alto polos impactos do cambio climatico.

e Unha de cada catro persoas no mundo non ten acceso a Internet, mentres que se espera
gue o mercado de EdTech alcance un valor de mais de 285.000 millédns de ddlares en 2027.

Fronte a esta realidade, reivindicamos a accion e o compromiso co dereito a educacion e a
alfabetizacion dixital, para que sexa a base e o motor dunha transformacién social xusta.

0 Basta de recortes, financiamento valente: educacion para todas as persoas

Ainda que os Estados aumentan os orzamentos de defensa, mais dun terzo deles nin sequera
alcanzan o obxectivo minimo de investimento en educacion (o 4 % do PIB). No Sur Global, os
recursos que deberian construir aulas, mercar libros e lapis Usanse para pagar débedas externas
gue perpetlan as loxicas colonialistas.



Esiximos que:

¢ A axuda chegue as aulas mais vulnerables: Cumprir o compromiso do 0,7 % da Renda
Nacional Bruta de Axuda Oficial ao Desenvolvemento, garantindo que o 20 % se destine a
educacion e, desta, un 10 % sexa para educacion en emerxencias.

¢ Garantir que os fondos de axuda cheguen directamente as organizaciéns locais, dandolle
prioridade as lideradas por mulleres e mozos e mozas, que mellor cofecen as suas
realidades e necesidades.

e Apoiar iniciativas para que os paises do Sur Global non tefian que pagar débedas histéricas
e inxustas. Reclamamos que ese difieiro se libere e se converta en mellores condicidons
para o profesorado e escolas dignas para todo o alumnado.

Os centros educativos deben ser lugares seguros, libres de violencia e dotados de capacidades
para protexer a infancia. A educacién debe ser un refuxio, integrando servizos de saide mental,
apoio psicosocial e nutricién esencial, que son claves para a permanencia das persoas mais
vulnerables.

As escolas non sexan obxectivos militares e facer efectiva a Declaraciéon de Escolas
Seguras.

Investir na formacidn especifica do profesorado para a xestidn de crises, riscos de desastre
e pedagoxias de paz.

Implantar infraestruturas seguras que conten con auga, saneamento e espazos hixiene
menstrual para pechar as fendas.

Reivindicamos que a educacion dixital é un dereito. A tecnoloxia ten o potencial de manter a
educacion viva cando as aulas fisicas pechan ou desaparecen. Non aceptamos unha dixitalizacion
que profunde na desigualdade, que xere estrés ou desconfianza, nin unha que se converta nun
negocio para as grandes corporacions. A tecnoloxia nas aulas debe ser publica, segura e promover
a soberania dixital. A educacidn dixital require investimentos en infraestruturas, pero sobre todo
en formacidn do profesorado e contidos de calidade que promovan unha verdadeira alfabetizacion
dixital critica.

Promover a alfabetizacién dixital critica e a formacién do profesorado en competencias
técnicas e pedagoxicas para que o profesorado lidere o peche de fendas dixitais.

Recofiecer o acceso a Internet como un dereito humano universal, gratuito e de calidade,
garantindo dispositivos tanto para o alumnado como para o profesorado.



¢ Promover modelos multimodais que combinen a radio, a television e as plataformas online/
offline, adaptandose a contextos de emerxencias nos que a electricidade, a conectividade ou
os recursos son limitados.

6 Fomentar o software libre e os recursos abertos. E hora de limitar a transferencia de fondos
publicos a corporaciéns transnacionais e fortalecer a independencia dos nosos sistemas
educativos.

0 Romperemos o teito de cristal: reclamamos unha educacion transformadora
que promova a igualdade de xénero

Non podemos aceptar que as nenas sigan dedicando entre un 30 % e un 50 % mais de tempo as
tarefas do fogar que os nenos. Isto limita as stias oportunidades para aprender, xogar e sofar.
Desde a educacién debemos romper o teito de cristal, abordando os estereotipos que afastan
as nenas das carreiras STEM e os nenos das profesidns de coidados. Esiximos unha educacion
transformadora que garanta a xustiza de xénero en cada aula e en todo o sistema educativo.

¢ Situar a igualdade de xénero no centro de todas as politicas educativas, dotandoas
de orzamentos desagregados que permitan medir o impacto real na vida das nenas e
adolescentes.

® Eliminar os prexuizos dos plans de estudos e dos libros de texto, garantindo a formacion do
profesorado que permita cuestionar as relacidns de poder desiguais.

e Desenvolver e ampliar a Educacion Sexual Integral (ESI) para previr violencias, reducir
embarazos precoces e permitirlle aos mozos e mozas que tomen decisions informadas
sobre o seu benestar e o seu corpo.

Un chamamento a accion

Reimaxinar a educacioén para un mundo en crise significa comprender que a aprendizaxe é a ponte
cara a xustiza global. Non podemos permitir que o lugar onde nace unha persoa ou as crises que
lle toca vivir decidan se ten ou non dereito a unha educacién de calidade.

E o momento de que os gobernos, as familias, os docentes, a comunidade educativa e a comunidade
internacional colaboren. Debemos desafiar as relacions de poder e construir sistemas educativos
baseados na garantia dos dereitos humanos, o respecto e a inclusién. Porque a educacién é o
dereito que sostén todos os demais dereitos, esiximos compromiso, financiamento e accion agora!

